
Esi suerbu de vinu que celebra I'amista,
la lliturxa, que sella los pactos ya inspira
poemes, naz de la tierra y a ella torna.

El relatu del vinu falanos d'estaciones, de

fradadures y vendimies.

Tamién del sele reposu na madera, del
tresformamientu de la fruta nesa llume
cola que meses, ahos dempues,
brindamos pola collecha.

El camin de la vifia a la copa tamién ye'l
camin del arte. Naturaleza que llelda
hasta convertise en versu, pincelada o
partitura.

L'aliendu de les uves atopase nel orixe de
dances, cantares, bodegones, mitos y
poemes. Munchos d'ellos fueron
compuestos al calor del vinu y na so voz
resona daqueé del arume d'aquel anu. El
vinu, al igual que l'arte, detien el tiempu
na copa.

Vifa y obra anueva esi venceyu que
simboliza’l vinu. Unes xornaes nes que
literatura, musica, danza, artes plastiques
0 astronomia van buscar la so sintonia
colos vinos que nacen de les vifes de
Cangas del Narcea. Maridaxe de
tradicion y vanguardia del que van
remanecer relatos inesperaos, otra
mirada sobre la nuesa identida y paisaxe.

Vienres 25 dochobre

Cangas del Narcea

18:30h. Inauguracion de les xornaes

19:00h. Dialogos del pan y el vinu

Por Iban Yarza
DO Vino de Cangas (Alicia Fernandez)

Omar Sanchez (Panaderia La Portalina)
CHARRA Y DEGUSTACION

Vamos falar con Iban Yarza, periodista y escritor
especializau nel mundu del pan, de los
venceyos, al traviés de la historia, ente pan y
vinu, dos elementos basicos de la nuesa cultura.
Vamos rematar con una degustacion de panes
ellaboraos con vinos de Cangas pol premiu
Miga d'Oru del Principau d'Asturies, Omar

Sanchez, acompanaos d'una amuesa de vinos
escoyios pola DO Vino de Cangas.

Sabadu 26 dochobre

Cangas del Narcea

10:30h. Catalibros con Lust for wine
Por Pilar Cruces
CHARRA/TALLER DE CATA DE VINOS Y LLITERATURA

Pilar Cruces, alma mater de Lust for wine, visita Vifa y
obra pa ufiertanos el so peculiar amiestu de vinu con
otres artes como la lliteratura y la ilustracion. Vamos
deprender conocimientos técnicos sobre la cata de
vinu y lo vamos venceyar con los nuesos llibros y
autores/as favoritos/es al traviés d'interesantes dinami-
ques creatives. Una forma diferente de averase al
mundu de la cata.

12:30h. Cata d’estrelles

Por Lucia Gonzalez (Allande Stars)
Con Bodega Vidas (Beatriz Pérez)
CHARRA/DEGUSTACION

De la mano de Lucia Gonzalez Cuesta, doctora
n'astrofisica y directora del proyectu de divul-
gacion astronomica Allande Stars, vamos
afayar la relacion ente viticultura y astronomia,
como los ciclos de la tierra vencéyanse al
calendariu de les estrelles y la manera nel que
dambes esferes de conocencia s'influyeron y
rellacionaron a lo llargo de la hestoria. La
charra va rematar con una degustacion de
vinos de |la Bodega Vidas.

18:00h. Cata de lletres

Por Juan Carlos Mestre

Con Bodega Monasterio de Corias
(Andrea Gonzalez)

RECITAL POETICU Y DEGUSTACION

Juan Carlos Mestre, Premiu Nacional de Poesia,
autor imprescindible de la poesia espafiola actual,
va maridar la so obra col vinu de la Bodega Monas-
terio de Corias nesta edicion de Vifia y obra. Ente
los sos poemarios mas destacaos cuéntanse La
bicicleta del panadero, Antifona del otorio en el
Bierzo o La tumba de Keats, ente otros.

Un alcuentru afortunau ente lletres y vinu.

20:30h. Nueche de fados

Por Ana Sofia Varela + musicos
CONCIERTU

El fadu tien la capacida de treslladanos a Lisboa alla
onde esti suene. El Parador de Corias va tresformase
na tarde/nueche del sdbadu nuna casa portuguesa
de fados gracias a la voz d'Ana Sofia Varela, una de
les grandes representantes d'esti xéneru.

Un verdaderu luxu que va dexanos tender pontes
ente dos tierres onde'l vinu ye protagonista.

Domingu 27 dochobre

Cangas del Narcea

12:30h. Al son del vinu

Por 6 Riales

Con Bodega Las Danzas (Carmen Martinez)
CONCIERTU

6 Riales, banda asturiana que rescata temes de la
tradicion ya interpreta les sos propies creaciones, va
poner el broche a estes xornaes presentando'l so
nuevu discu, “Sutripar”. La so musica sofitase na voz
acompafada de la percusion que faen con pandere-

tes y oxetos como'l mortery, la llata de pimenton y
les cuyares. Nesti conciertu van incluyir oxetos de la
cultura del vinu. Too ello en maridaxe colos vinos de
la Bodega las Danzas, que Carmen Martinez, la so
fundadora, va presentanos.

